Fryslân C-eksamen
Twataligens

WIER OF NET WIER?

Wat hjirûnder stiet is wier of net wier. Set in krúske yn it hokje foar it goede antwurd. Op dit ûnderdiel kinne 25 punten helle wurde.

It Frysk troch de ieuwen hinne (H 1, De Aldfryske tiid)

1. It Frysk is ûntstien út it Noard-Germaansk.
☐ wier  /  ☐ net wier

2. De âldste incunabels binne mei de hân skreaun.
☐ wier  /  ☐ net wier

3. It Aldfrysk is it Frysk fan de midsieuwen.
☐ wier  /  ☐ net wier

4. Yn de midsieuwen binne de tsjerketalen yn Fryslân it Latyn en it Hollânsk.
☐ wier  /  ☐ net wier

It Frysk troch de ieuwen hinne (H 2, De Midfryske tiid)

5. De tiid fan Renêssânse en Barok is tagelyk de tiid fan it Midfrysk.
☐ wier  /  ☐ net wier

6. De wichtichste Frysktalige skriuwer fan de 17e ieu is Gysbert Japiks.
☐ wier  /  ☐ net wier

7. It Ljouwertersk hat yn de 17e ieu in lege status.
☐ wier  /  ☐ net wier

8. Frjentsjer hat yn de 17e ieu in Latynsktalige universiteit.
☐ wier  /  ☐ net wier

It Frysk troch de ieuwen hinne (H 3, De Nijfryske tiid 1)

9. It Nijfrysk en it Nijnederlânsk begjinne beide om 1800 hinne.
☐ wier  /  ☐ net wier

10. Everwinus Wassenbergh hat it mier oan it wurk fan Gysbert Japiks.
☐ wier  /  ☐ net wier

11. De Idunastavering is basearre op de stavering fan Gysbert Japiks.
☐ wier  /  ☐ net wier

12. Joast Halbertsma hat Waling Dykstra syn wurdboek ôfmakke.
☐ wier  /  ☐ net wier
It Frysk troch de ieuwen hinne (H 4, De Nijfryske tiid 2)

13. De Jongfryske Mienskip is mear in bewegingsorganisaasje as it Selskip 1844.
☐ wier  /  ☐ net wier

14. Nei 1945 wurdt de Fryske oerheid ynienen tige anty-Frysk. 
☐ wier  /  ☐ net wier

15. Yn 1937 wurdt it gebrûk fan it Frysk op 'e legere skoalle offisjeel ferbean.
☐ wier  /  ☐ net wier

16. De literêre bewegings 'Fryslân en de wrâld' (1915) en 'De bining ferbrutsen' (1945) binne wichtige omslachpunten yn de skiednis fan de Fryske beweging.
☐ wier  /  ☐ net wier

It Frysk troch de ieuwen hinne (H 5, De Nijfryske tiid 3)

17. Minder as de helte fan de ynwenners fan Fryslân hat it Frysk as memmetaal.
☐ wier  /  ☐ net wier

18. Mear as in fearnspart fan de ynwenners fan Fryslân kin Frysk skriuwe.
☐ wier  /  ☐ net wier

19. It is tastien om foar de rjochter Frysk te praten, mar it wurdt net faak dien.
☐ wier  /  ☐ net wier

20. De Moanne is it tydskrift fan de Ried fan de Fryske Beweging.
☐ wier  /  ☐ net wier

Ta de taalkunde fan it Frysk, diel B

21. De Germaanske lûdferskowing is yn it Nederlânsk net te sjen.
☐ wier  /  ☐ net wier

22. It Frysk is tichter oan it Deensk besibbe as oan it Nederlânsk.
☐ wier  /  ☐ net wier

23. De Noardklaai en de Wâlden hawwe deselde útspraak fan it wurd 'each'.
☐ wier  /  ☐ net wier

Foar de taalspegel (s. 9-22)

24. It wurd 'brommertsje' is in foarbyld fan in morfologyske ynterferinsje.
☐ wier  /  ☐ net wier

25. Breuker pleitet der yn Foar de taalspegel foar om learlingen ynsjoch te jaan yn de ynterferinsjeproblematyk.
☐ wier  /  ☐ net wier


MEARKARFRAGEN

Set hieltyd in krúske yn hokje foar de tekst dy't in korrekt ferfolch foarmet op de sin. Op dit ûnderdiel kinne jo 25 punten helje.

It Frysk troch de ieuwen hinne (H 1, De Aldfryske tiid)

1. It Hollânsk wurdt yn Fryslân bestjoerstaal troch tadwaan fan:
☐ a. Albrecht fan Saksen
☐ b. Everwinus Wassenbergh
☐ c. Tacitus

2. Yn de midsieuwen wurdt it Frysk ek wol oantsjut as:
☐ a. Dútsk
☐ b. Incunabel
☐ c. Rune

3. 'Druk' is in:
☐ a. codex
☐ b. incunabel
☐ c. psalmglosse

It Frysk troch de ieuwen hinne (H 2, De Midfryske tiid)

4. Reyner Bogerman is de skriuwer fan in:
☐ a. bibeloersetting
☐ b. brulloftsdicht
☐ c. sprekwurdsamling

5. Gysbert Japiks is in grutte ynspiraasje foar gâns Fryske skriuwers út:
☐ a. it Aldfryske tiidrek
☐ b. it Midfryske tiidrek
☐ c. it Nijfrykse tiidrek

6. De measte Midfryske teksten binne:
☐ a. fan in tige heech nivo
☐ b. net sa literêr
☐ c. oersettings út it Latyn

It Frysk troch de ieuwen hinne (H 3, De Nijfryske tiid 1)

7. Nei 1800 wurdt it Frysk op 'e legere skoalle linkendewei
☐ a. faker as fiertaal brûkt
☐ b. ynfierd as skriuwtaal
☐ c. minder tolerearre

8. De earste offisjele dosint Frysk oan in Nederlânske universiteit hyt fan:
☐ a. Eeltje Boates Folkertsma
☐ b. Foeke Buitenrust Hettema
☐ c. Germen J. de Haan

9. De bewegers dy't har ynspanden foar de Fryske taal sitte yn de 19e ieu benammen by:
☐ a. it Frysk Genoatskip
☐ b. it Selskip 1844
☐ c. it ateneum yn Frjentsjer

It Frysk troch de ieuwen hinne (H 4, De Nijfryske tiid 2)

10. Douwe Kalma is in foaroanman fan:
☐ a. de Jongfryske Mienskip
☐ b. it Kristlik Frysk Selskip
☐ c. it Roomsk Frysk Bûn

11. In kaairol yn de oanrin nei Kneppelfreed wurdt spile troch:
☐ a. Fedde Schurer
☐ b. Pieter de Clercq
☐ c. Waling Dykstra

12. Yn 1943 ferskynt de Fryske bibeloersetting fan:
☐ a. J.J. Hof en D. Kalma
☐ b. G. Postma en P. de Clercq
☐ c. G.A. Wumkes en E.B. Folkertsma

13. De earste heechlearaar Frysk wurdt yn 1934 oansteld yn:
☐ a. Amsterdam
☐ b. Grins
☐ c. Utert

14. Yn 1997 begjint in bysûnder ûnderwiisprojekt yn Fryslân, nammentlik:
☐ a. de Mienskiplik Sintrum foar Underwiisbegelieding
☐ b. de Trijetalige Skoalle
☐ c. it Frysktalich thúsûnderwiis

It Frysk troch de ieuwen hinne (H 5, De Nijfryske tiid 3)

15. It rapport fan de kommisje-Hoekstra giet oer:
☐ a. de status fan de Friezen as nasjonale minderheid yn Europa
☐ b. it fuortwurkjen fan ûnderwiisefterstannen yn de provinsje Fryslân
☐ c. it oerdragen fan sizzenskip oer de Fryske les fan it Ryk nei de provinsje

16. De Afûk en topmodel Doutzen Kroes binne yn 2007 begûn mei de kampanje:
☐ a. As it mar yn 't Frysk is
☐ b. Frysk, as it heal kin
☐ c. Praat mar Frysk

17. De provinsje fiert in yntegraal taalbelied. Dat stiet beskreaun yn de nota:
☐ a. Boppeslach
☐ b. Taal en Teken
☐ c. Trochpakke

18. It persintaazje minsken yn Fryslân dy't Frysk lêze kinne is likernôch:
☐ a. 10%
☐ b. 50%
☐ c. 75%

19. Sûnt 2010 is der trijetalich (Frysk/Nederlânsk/Ingelsk) fuortset ûnderwiis yn:
☐ a. Burgum
☐ b. Dokkum
☐ c. Grou

Ta de taalkunde fan it Frysk, diel B

20. Moderne Ingweoanske talen binne:
☐ a. Frysk en Ingelsk
☐ b. Ingelsk en Sweedsk
☐ c. Sweedsk en Frysk

21. In foarbyld fan mûillearring is:
☐ a. buosse ('bûse')
☐ b. mjorre ('muorre')
☐ c. mús ('mûs')

22. 'Hollandofoby' is neffens Breuker in:
☐ a. beskaat type distansjearring
☐ b. synonym fan 'distansjearring'
☐ c. term dy't neist distansjearing noch oare saken beflapt

23. Yn Dútslân wurde de neikommende foarmen fan it Frysk praat:
☐ a. Noardhoeksk en Súdhoeksk
☐ b. Sealtersk en Noard-Frysk
☐ c. Westerlauwersk Frysk en Goatysk

Foar de taalspegel (s. 9-22)

24. As in Fries seit dat 'syn buorkerij in nij strietek kriget', dan is 'buorkerij' in foarbyld fan in:
☐ a. fonologyske ynterferinsje 
☐ b. semantyske ynterferinsje
☐ c. syntaktyske ynterferinsje

25. Neffens Breuker yn Foar de taalspegel is it ûnderskied tusken 'min Frysk' en 'geef Frysk':
☐ a. in boarne fan argewaasje 
☐ b. faak nochal subjektyf
☐ c. foaral fan belang yn 'e Wâlden

IEPEN FRAGEN

Jou sa dúdlik mooglik antwurd op de neikommende fragen. Op dit ûnderdiel kinne mei-inoar 25 punten helle wurde.

It Frysk troch de ieuwen hinne

1. Jou safolle mooglik ynformaasje oer de âldste Fryske tekst dy't bekend is (de runeynskripsjes net meirekkene). (5 punten)

2. Yn de 19e ieu konkurrearje trije ferskillende staveringssystemen foar it Frysk mei-inoar. Omskriuw dy trije systemen en harren brûkers. (6 punten)

[bookmark: _GoBack]3. Neam fiif wichtige foarfallen/ûntjouwings op it mêd fan it Frysk yn it ûnderwiis tusken 1945 en 2000. Jou by elk gefal it jiertal. (5 punten)

Ta de Fryske taalkunde, diel B

4. It Noard-Frysk is opdield yn twa dialektgroepen dy't frij sterk faninoar ferskille. Beneam se en jou oan hoe't it kin dat se sa ferskillend binne. (4 punten)

5. Wat betsjut 'diglossia'? (5 punten)

